
Пахта ғарамини бузиш машинасини ишлаб чиқариш 
синовлари натижалари таҳлили 

 

Асроржон Комилович Ашуров 

Фотима Садридиновна Нуритдинова 

Афзал Акмалович Абдукаримов 

Бухоро муҳандислик-технология институти 

 

Аннотация: Мақолада пахта ғарамини бузгичини фрезали механизмини ўз 

ичига олган машина агрегати характеристикаси келтирилган, уни ҳозирги 

кундаги ишлаб чиқаришдаги муаммоларни ҳал қилиш инобатга олинган. Фреза 

ҳаракат қонуни аниқланган. Боғланиш графиклари таҳлилларга кўра 

параметрларнинг мақбул қийматлари тавсия этилган. 

Abstract: The article presents the characteristics of the machine assembly, 

which includes the milling mechanism of the cotton gin, which is considered to solve 

the problems in today’s production. The law of milling motion is defined. Optimal 

values of the parameters are recommended according to the analysis of the 

connection graphs. 

Бугунги кунда республикамизда фаолият кўрсатаётган пахта тозалаш 

корхоналари ҳамда қатор агро-кластерлар олдида турган муаммолардан бири бу 

- пахта тозалаш корхоналарида пахта хомашёсини ғарамдан бузиб олиб, унинг 

ташқи кўриниши ва сифат кўрсаткичларига таъсир қилмаган ҳолда уни 

корхонадаги тозалаш ва қайта ишлаш жараёнига узатишдир.  

Ушбу жараённинг самарали бўлиши биринчи навбатда юқори сифатли, 

толанинг табиий штапел узунлигини сақлаб қолиш бўлса, иккинчи ўринда 

пахтани ғарамдан ажратиб олишда чигитнинг механик шикастланишини олди 

олишдир. Бу жараённи амалга оширишда қўлланиладиган машина ва техника 

ҳамда технологияларнинг моддий ва маънавий эскирганлиги, кўплаб 

корхоналарда оғир қўл меҳнатидан фойдаланган ҳолда амалга 

оширилаётганлиги бизни олдимизга замонавий ресурс-тежамкор, пахта 

чигитига механик шикаст етказмайдиган ва пахта толасининг сифат 

кўрсатгичларини сақлаб қолувчи пахта ғарамини бузиш машинаси тайёрлаш ва 

илмий асослаш вазифасини қуяди. Чигитнинг механик шикастланиши стандарт 

меъёрларидан ошиб кетиши аввало ундан ажратилган толадан олинадиган ип ва 

матонинг нуқсонларини кўпайишига ва уруғликка олинадиган чигитга салбий 

таъсир қилади.  

Бунинг учун биз аввало мавжуд техника ва технологияларни кўриб, 

уларнинг барча техник тавсифномалари ва иш унумдорликлари билан 

танишилди. Уларнинг камчилиги ва юқори кўрсатгичлари кўрилди. Бунда, 

пахта қабул қилиш масканларида фойдаланиладиган РБ маркали ғарам бузгич, 

ҳамда пахта тозалаш корхоналарида фойдаланилган РП маркали бузгич-

таъминлагичнинг техник, иқтисодий ва иш унумдорликлари таҳлил қилинди.  

Юқоридаги изланишлар натижасида, пахта толаси ва чигитнинг табиий 

хусусиятлари ва сифат кўрсаткичларини максимал сақлаб қолишни олдимизга 

мақсад қилган ҳолда пахта хомашёси ғарамини бузгич машинаси самарали 

барабан конструкциясини тажриба нусхасини қиёсий ишлаб чиқариш 

синовлари натижалари таҳлил қилиниб, тайёрлаш бўйича тавсиялар ишлаб 

чиқилди. Бунда мавжуд технологияларда пахта ғарамдан ажратиб олишда 

барабаннинг юқоридан пастга қараб ҳаракатланиши, яъни пахта хомашёсини 

қаттиқ зич қатламга уриб ажратиб олинишида толанинг штапель узунлигига 

ҳамда чигитнинг механик шикастланишини инобатга олган ҳолда, пахтани 

ғарамдан ажратиб олувчи барабанни пастдан юқорига, яъни қаттиқ қатламдан 

юқорига бўш томон айланишини ва айланганда пахта бўлакларини самарали 

илиб олиши учун барабан қозиқчаларини эгри қилиб олиниши илмий ҳамда 

тажрибавий усулда асосланди. Ғарамдан пахтани бузгич машиналарининг 

асосий ишчи органи қозиқчали барабанлар ҳисобланди. Мавжуд 

конструкцияларда ишчи барабанлар тепадан пастга айланиши ҳисобига пахта 

бўлакларини ажратиб олиб транспортёрга узатади. Уларнинг асосий 

камчилигига юқоридан ажратилган пахта пастки зичланган қатламлари таъсир 

қилиб узатилади. Шунинг учун уларнинг ишлаш самараси ва иш унуми юқори 

эмас.  

Мақолада модернизация қилинган эгри қозиқчали, қайишқоқ элементли 

ишчи барабани бўлган пахта ғарамини бузгич машинасининг параметрларини 

асослаш бўйича тадқиқот натижалари келтирилган. Конструкция схемаси ва 

ишлаш принципи баён қилинган. Ишлаб чиқариш шароитида тўлиқ омилли 

тажрибалар натижасида параметрларнинг тавсия қийматлари келтирилган. 

Янги конструкциядаги Пахта ғарамини бузгич машинаси фрезали барабанининг 

самараси ресурстежамкор конструкцияси ишлаб чиқилган. Тўлиқ омилли 

тажрибавий тадқиқотлар асосида конструкция параметрларини мақбул 

қийматлари ушбу мақолада баён этилган келтирилган. 

Ҳозирда пахта саноатида янги замонавий кластер ишлаб чиқариш 

корхоналари фаолият кўрсатмоқда. Уларнинг асосий кўрсатгичлари сифатли 

тола ишлаб чиқариш, тайёр маҳсулотни мумкин қадар экспорт қилиш юқори 

иқтисодий самара олишдан иборат. Соҳада қўлланилаётган пахта ғарамларини 

бузиш машинаси ишчи барабани қатор камчиликларга эга, жумладан иш унуми 

юқори эмас, пахта толаси ва чигитни шикастлайди. Бу камчиликларни 

камайтириш мақсадида янги ишчи барабанлар ишлаб чиқилди. Тавсия 

қилинган пахта ғарамини бузгич машинаси ишчи барабан қозиқчалари эгри 

қилиб олинган ва валга резинали втулка орқали ўрнатилган. Тавсия этилган 

ишчи орган тажриба нусхаси тайёрланиб ишлаб чиқариш синовларидан 

ўтказилди.  

Маълумки, пахта ғарамларини бузиш машинасининг асосий ишчи органи 

қозиқли ёки фрезали барабан бўлиб, уларнинг қатор конструктив ечимлари 

мавжуд. Лекин пахта бўлакларини ғарамдан ажратиб олиш асосан тепадан 

пастга қилиб олинган. Бунда пахта бўлаклари қозиқчалар билан яхши илиб 

олинмайди, тўкилиб кетиш ҳолатлари юқори бўлади. Шунинг учун пахта 

бўлакларини пастдан юқорига қилиб ажратиб олиш усули тавсия этилди. Бунда 

пахта бўлаклари тўкилмасдан бир текисда ажратилиб қувурдан ҳаво оқимида 

узатилади. 

Тавсия қилинаётган фрезали барабаннинг афзалликларига уни таркибли 

қилиб тайёрланиши, фрезали гарнитурали валга қайишқоқ резинали втулкалар 

орқали ўрнатилиши ҳисобланади. Бунда фрезали барабан ишлаш жараёнида 

айланма-тебранма ҳаракати резинали втулкани деформацияланиши ҳисобига 

амалга ошади. Ушбу айланма-тебранма ҳаракатлари натижасида фрезали 

барабан пахта бўлакларини ғарамдан интенсив ажратиб олади, уни силкитади. 

Демак, иш унуми ортиши билан бир қаторда қисман тозалик самараси ҳам 

ортади. 

1-расмда модернизация қилинган пахта ғарамини бузгич машинаси 

кўриниши келтирилган.  

1-расм. Тавсия этилган пахта ғарамини бузгич машинаси кўриниши 

Ишлаб чиқариш қиёсий синов натижалари таҳлили шуни кўрсатадики, 

тавсия этилган пахта ғарамини бузгични фрезали барабани қўлланилганда 

мавжуд ишчи органга нисбатан иш унуми 1,9 т/соат га ошганлигини кўриш 

мумкин. Шунингдек, пахтани титилиши яхшиланди. Бунда ҳар 10 кг пахта 

хомашёси таркибидаги (4:5) тагача толали чигитлари бўлган бўлаклари сони 

мавжуд конструкцияга нисбатан 24% гача кўпроқлиги аниқланди, яъни пахтани 

титилиши яхшиланди. Натижада ушбу жараённинг ўзида пахтани тозаланиш 

самараси 5,9% га ошганлиги аниқланди. Шунингдек, тавсия этилган 

конструкцияда резинали амортизатор қўлланилгани учун юмшоқ таъсир 

қилиниши натижасида чигитни шикастланиши УХК агрегатидан сўнг (0,08-

0,09)% га камайганлиги таъкидланди. Тозалаш агрегатидан сўнг пахтани 

тозаланиш самараси тавсия этилган конструкция қўлланилганда 88,9% бўлса 

сериядаги конструкция ишлатилганда 79,5% лиги аниқланди. Демак, пахта 

ғарамини бузгич машинасида тавсия этилган ишчи барабанни қўллаш юқори 

самарадорликка олиб келади.  

Тавсия этилган пахта ғарамини бузгичи фрезали, қайишқоқ амортизаторли 

барабани конструкциясини синови натижаларига асосланиб, хулоса ўрнида 
айтиш мумкинки, пахта ғарамини бузгичи таркиби фрезали барабаннинг 

самарали конструкцияси тавсия этилган. Назарий тадқиқот асосида юритгич ва 

фрезали гарнитура ҳаракат қонунлари ҳамда юкланишлари аниқланган, мақбул 

параметрлари тавсия этилган. Синов натижалари асосида қўллаш бўйича 

тавсиялар берилган. 

